
GOUVENE CUOMO ANONSE PLAN KONT MALADI MOUSTIK TRANSMET YO

Li Bay Depatman Sante a Lod pou yo Pibliye Konsey Sante Sezonye sou Moustik
yo pou Depatman Sante Lokal yo ak Pwofesyonél Swen Sante yo

L ap Raple Nouyoke yo pou yo Pwoteje Tét yo Kont Maladi Moustik Transmet yo
Padan Sezon Ete a ap Apwoche

Jodi a, Gouvéné Andrew M. Cuomo te anonse plan a plizyé volé kont moustik yo pou
ede ogmante sansibilizasyon ak pwoteje Nouyoke yo kont maladi moustik transmeét
pandan sezon ete sa a. Anplis de sa a, Gouvene a te bay Depatman Sante a
(Department of Health, DOH) lod pou yo pibliye yon konsey sante sezonye sou
moustik yo ki prezante plan an pou tout depatman sante lokal yo ak pwofesyonél swen
sante yo.

“‘Avék komansman ete a ki deja rive sou nou la, li enpotan pou nou sonje danje maladi
moustik transmet yo poze pou sante nou”, Gouvéne Cuomo te deklare. “Y ap itilize
konseéy sante sa a pou ede Nouyoke yo rete enfome epi pou yo pran prekosyon
nesesé pou yo pwoteje fanmi yo | yo ap pase tan anplenné pandan sezon ete sa a.”

Eleman nan plan depatman sante eta a gen kont moustik la yo gen ladan:
Edikasyon ak Sansibilizasyon sou Moustik yo

Sou lod Gouvene a, Depatman Sante a te pibliye yon konsey sante sezonye sou
maladi moustik transmeét yo pou tout depatman sante lokal yo ak pwofesyonél swen
sante yo, sou sentom ak pwosedi dyagnostik pou viris Nil Oksidantal la (West Nile
Virus, WNV), viris Ansefalit Ekwin de Lés (Eastern Equine Encephalitis, EEE) ak Viris
Zika. Enfomasyon sa a pral disponib tou sou sitweb Depatman an ak sou platfom rezo
sosyo yo pou ofri plis edikasyon pou popilasyon an k ap mete aksan sou pwoteksyon
pesonel. Pou w jwenn plis enfomasyon pandan tout dire sezon moustik la, w ap jwenn
isit la, yon rapo sou aktivite maladi moustik transmét yo Depatman ap pibliye chak
semen.

Pou nou ka pwoteje bét domestik yo ak bét yo ki ka kontrakte maladi yo oswa ki se
poté maladi sa yo, DOH ap ofri tou enfomasyon pou medsen praktisyen veterine yo
sou pwosedi apwopriye pou yo dyagnostik maladi moustik transmet yo.


https://health.ny.gov/press/releases/2018/docs/health_advisory_testing_mosquito_tick_borne_illnesses.pdf
http://www.health.ny.gov/diseases/west_nile_virus/docs/weekly_arboviral_surveillance_report.pdf.#_blank

Anplis de sa a, Depatman an ofri materyel edikasyonél sou maladi moustik transmet yo
nan Gran Fwa Eta New York la (Great New York State Fair). Ane sa a, Depatman an
pral ofri tou lenjet ki gen antimoustik ak lavisid nan Fwa a, k ap soti 22 Out - 3 Septam.

Keék maladi moustik transmet, tankou Lafyev Jon ak viris Zika, poze yon risk espesyal
pou vwayaje yo. Nou ankouraje moun k ap vwayaje pandan sezon ete sa a yo pou yo
konn enfomasyon sou danje ki egziste destinasyon espesifik kote yo prale a pou sante
yo |é yo vizite sitwéb Sante Vwayajé Sant pou Kontwol ak Prevansyon Maladi yo
(Centers for Disease Control and Prevention, CDC).

Siveyans ak Asistans pou Moustik yo

e Siveyans Moustik yo: Depatman an ap travay ak plizye depatman sante konte
yo, kdomanse depi nan kdmansman ete a pou yo kowodone koleksyon ak
idantifikasyon moustik chak semén apati de pyéj y ap tann nan abita kle moustik
yo. Anplwaye yo ap itilize done yo pou yo idantifye zon ki arisk maladi yo epi
swiv tandans enfenksyon yo apati zon jewografik yo epi gide pwosesis
desizyonel ak asistans teknik k ap fét onivo lokal sou mezi kontwol lokal kont
moustik yo.

« Siveyans imen: Chak semen, Depatman an ap voye alet pou ogmante
sansibilizasyon sentom WNV, EEE, ak Zika yo pou pwofesyonel swen sante yo.
Lé pwofesyonéel swen sante yo sispek yon maladi moustik transmet, Depatman
an kowoperasyon ak depatman sante konte yo ap envestige epi yo ka fe tes sou
echantiyon nan Laboratwa Wadsworth DOH la.

e Siveyans bet yo: Depatman an ak konte yo ap kontinye fé yon siveyans
veterine pou ansefalit nan chwal yo. Chwal yo tre sansib a EEE epi enfeksyon
an souvan motél. Y ap teste ka yo sispek yo nan Laboratwa Wadsworth
Depatman an pou yo konfime enfenksyon an. Gen vaksen disponib pou ede
pwoteje chwal yo kont EEE ak WNV. Pwopriyeté chwal yo dwe minimize
ekspozisyon a moustik ki enfekte yo le yo chanje dlo yo nan manjwa ak bokit yo
epi elimine 10t sous ma dlo yo.

Ti Konsey sou Prevansyon kont Moustik yo

Fanm ki ansent oswa k ap chache tonbe ansent oswa ki panse yo te ka ekspoze a viris
Zika, oswa mennaj oswa matri yo te vwayaje resaman al nan yo zon kote gen viris Zika,
dwe diskite sa a ak jinekolog yo oswa dokte prensipal yo. Moustik ki ka transmet viris
Zika yo aktyelman limite nan Long Island, Vil New York, ak konte ki sou zon ki yon tijan
ono Vil New York la yo.

Depatman an rekomande prekosyon ki annapre sa yo pou redwi risk enfeksyon akoz
maladi moustik transmet yo:

e Kouvri po w konplétman jan sa posib pandan w deyo Ié moustik yo prezan ak
aktif. Mete mayo manch long, pantalon long ak chosét.


https://nysfair.ny.gov/
http://wwwnc.cdc.gov/travel#_blank

« ltilizasyon repilsif anti-ensék yo rekomande selman sou pati nan po w ki
ekspoze a.

Toujou swiv enstriksyon ki sou etikét yo avan w itilize nenpot tip anti-ensek.
Redwi oswa elimine tout ma dlo ki nan lakou yo.

Retire kowoutchou ize yo oswa vire veso ki ka kenbe dlo deyo yo tét anba.
Asire w tout fenet ak pot yo gen til epi yo pa chire, pa fisire ni gen twou.
Netwaye epi mete kloroks nan pisin yo, sona ak jakouzi ki deyo yo.

Retire dlo ki sou kouveéti pisin yo.

Netwaye vejetasyon ak debri ki arebo etan yo.

Yo ka itilize lavisid dapre enstriksyon ki sou etiket yo nan zon kote yo kolekte dlo
men yo paka retire oswa vide dlo a - konsilte gid la isit |a.

Komise Depatman Sante Eta New York la, Dokté Howard Zucker, te deklare, “Plan
global eta a gen kont moustik yo se yon lot egzanp ki montre angajman Gouvene
Cuomo pran pou | pwoteje sante Nouyoke yo lé li ogmante sansibilizasyon sou maladi
moustik transmet yo epi ankouraje yo pou yo pran prekosyon pou redwi risk
ekspozisyon yo”.

Komise DEC Basil Seggos te di, “Pandan n ap ankouraje Nouyoké yo ak vizité pou
yo soti deyo epi pwofite de resous natirel eta nou an yo, mezi jodi a yo se yon ot
egzanp anko ki montre angajman Gouvéne Cuomo pran pou | asire ke tout moun ka
jwi bél espas anplenne yo san danje. Soti nan randoné Grand Montay yo rive nan
eksploraté nan lakou yo, tout moun dwe pran prekosyon kont moustik yo. Nou
ankouraje rezidan ak vizite yo pou yo swiv rekomandasyon sekirite yo anvan yo soti
deyo”.

Yo pa dwe itilize repilsif anti-ensék ki gen Iwil sitwon ekaliptis ladan yo sou timoun ki
gen mwens pase 3 zan daj, epi yo pa dwe itilize pwodwi ki gen poud detete ladan yo
(diethyltoluamide, DEET) sou timoun ki gen mwens ke 2 mwa yo. Pou timoun ki pi gran
pase 2 mwa yo, Akademi Pedyatrik Ameriken an (American Academy of Pediatrics)
rekomande pwodwi ki gen ant 10 pousan a 30 pousan DEET. Dis pousan DEET ofri
pwoteksyon pou apepré 2 zedtan, epi 30 pousan DEET pwoteje pou apepre 5 edtan.
Epitou, moun dwe konsidere achte rad yo deja trete avék anti-ensek ki rele pémetrin
lan, ki ede repouse moustik yo.

Vil New York ak kek konte te deja komanse pwogram kontwol moustik yo, ki gen ladan
lavisid pou trete ma dlo yo ak espre yo flite nan lé a, pou redwi risk sante piblik yo.
Rezidan yo dwe kontakte depatman sante lokal yo pou yo jwenn enfomasyon ki pi
resan sou efo kontwol moustik k ap fet nan kominote yo. Pou sipote efo k ap fét onivo
lokal yo, Depatman Konseévasyon Anviwonmantal (Department of Environmental
Conservation, DEC) Eta New York la pral ofri egzamen sétifikasyon pou aplikate
pestisid pou asire anplwaye konte yo sétifye pou yo aplike pestisid yo, si neseseé. W ap
jwenn enfomasyon sou egzamen yo, ki gen ladan dat yo ak lokalite yo, nan Done
Debaz Administrasyon Pestisid (Pesticide Administration Database) Eta New York la.

Pajweb kontwol moustik DEC a gen yon lis pwodwi pestisid omologe yo ak
enfomasyon sou sévis kontwol moustik yo.


https://www.health.ny.gov/publications/13035.pdf#_blank
http://www.dec.ny.gov/nyspad/?0#_blank
http://www.dec.ny.gov/nyspad/?0#_blank
http://www.dec.ny.gov/chemical/105244.html

Klike pou w jwenn plis enfomasyon sou viris Nil Oksidantal la, viris EEE a, ak sou viris
Zika a.

i

W’ap jwenn 10t nouvél ki disponib sou sitwéb www.governor.ny.gov
Eta New York | Executive Chamber |press.office@exec.ny.gov | 518.474.8418

ANILE ENSKRIPSYON OU



https://www.health.ny.gov/diseases/west_nile_virus/fact_sheet.htm#_blank
https://www.health.ny.gov/diseases/communicable/eastern_equine_encephalitis/fact_sheet.htm#_blank
https://www.health.ny.gov/diseases/zika_virus/#_blank
http://www.governor.ny.gov/
mailto:press.office@exec.ny.gov
https://it.cwnls.com/app/itpage.nsf/unsubscribe.xsp?action=unsubscribe&id=1100PRESC2C0117E7153BB68852582A600603C7C00000000000000000000000000000000

